
Hanumatkritam Sita Stotram

હનુમત્કૃતં સીતાસ્તોત્રમ્

ઇતિ સ્તુત્વા વાયુપુત્રો રામચન્દ્રં ઘૃણાનિધિમ્॥ ૪૯॥
સીતામપ્યભિતુષ્ટાવ ભક્તિયુક્તેન ચેતસા ।
જાનકિ ત્વાં નમસ્યામિ સર્વપાપપ્રણાશિનીમ્॥ ૧.૪૬.૫૦॥
દારિદ્ર્યરણસંહર્ત્રીં ભક્તાનામિષ્ટદાયિનીમ્ ।
વિદેહરાજતનયાં રાઘવાનન્દકારિણીમ્॥ ૫૧॥
ભૂમેર્દુહિતરં વિદ્યાં નમામિ પ્રકૃતિં   શિવામ્ ।
પૌલસ્ત્યૈશ્વર્યસંહર્ત્રીં ભક્તાભીષ્ટાં સરસ્વતીમ્॥ ૫૨॥
પતિવ્રતાધુરીણાં ત્વાં નમામિ જનકાત્મજામ્ ।
અનુગ્રહપરામૃદ્ધિમનઘાં હરિવલ્લભામ્॥ ૫૩॥
આત્મવિદ્યાં ત્રયીરૂપામુમારૂપાં નમામ્યહમ્ ।
પ્રસાદાભિમુખીં  લક્ષ્મીં  ક્ષીરાબ્ધિતનયાં શુભામ્॥ ૫૪॥
નમામિ ચન્દ્રભગિનીં  સીતાં સર્વાઙ્ગસુન્દરીમ્  ।
નમામિ ધર્મનિલયાં કરુણાં વેદમાતરમ્॥ ૫૫॥
પદ્માલયાં પદ્મહસ્તાં વિષ્ણુવક્ષસ્થલાલયામ્ ।
નમામિ ચન્દ્રનિલયાં સીતાં ચન્દ્રનિભાનનામ્॥ ૫૬॥
આહ્લાદરૂપિણીં સિદ્ધિં  શિવાં શિવકરીં  સતીમ્ ।
નમામિ વિશ્વજનનીં  રામચન્દ્રેષ્ટવલ્લભામ્ ।
સીતાં સર્વાનવદ્યાઙ્ગીં   ભજામિ સતતં હૃદા॥ ૫૭॥
ઇતિ શ્રીસ્કન્દપુરાણે બ્રહ્મખણ્ડે સેતુખણ્ડે ષટ્ચત્વારિંશા  - ધ્યાયાન્તર્ગતં

હનુમત્કૃતં સીતાસ્તોત્રં સમાપ્તમ્ ।
સ્કન્દપુરાણ । બ્રાહ્મખણ્ડ । સેતુખણ્ડ । અધ્યાય ૪૬/૫૦-૫૭॥

